
Formáli 

Þetta verkefni er unnið sem lokaverkefni til BS prófs í viðskiptafræði við Háskóla Íslands 

og er það metið til 6 ECTS eininga. Leiðbeinandi er Ársæll Valfells og þakka ég honum 

ágætt samstarf. 

Einnig langar mig að þakka foreldrum mínum, Jónu Björgu Antonsdóttur og Ellerti 

Þórarni Ólafssyni fyri ómetanlegan stuðning og hvatningu í gegnum allt mitt nám. Að 

auki langar mig að þakka Guðrúnu Önnu Antonsdóttur fyrir hjálp við yfirlestur 

verkefnisins.  

Úrdráttur 

Sjávarútvegur hefur í gegnum tíðina skipt íslenskt efnahagslíf miklu máli. Í þessari ritgerð 

var einn hluti vinnslu íslenskra sjávarafurða skoðaður, þ.e. vinnsla ferskra fiskflaka til 

útflutnings með flugi. Gerð var viðskiptaáætlun um stofnun fiskvinnslu á Suðurnesjum 

og er gert ráð fyrir að fyrirtækið Inguhlein ehf. yrði stofnað í kjölfar áætlunarinnar. 

Fyrirtækið aflar hráefnis með kaupum á fiskmörkuðum og vinnur einungis fersk ýsu- og 

þorskflök. Söluafurðir eru seldar beint til umboðssala sem sér um útflutning á 

afurðunum. 

Framleiðsluferli vinnslunnar er lýst og kostnaðargreining er framkvæmd. Gert er ráð 

fyrir að tekjur myndist strax við upphaf framleiðslunnar þar sem fiskur er unninn 

jafnóðum og hann er keyptur. Fersk fiskflök eru afhent umboðssölum sem sjá um 

útflutning eins fljótt og auðið er. Tími og gæði hráefnisins eru mikilvægustu þættir við 

vinnslu ferskra fiskflaka. 

Áætlað er að félagið sé rekið með tapi á fyrsta ári en að hagnaður myndist á ári tvö 

sem nemur 29,8 m.kr. og fer hann vaxandi með hverju ári út áætlunartímann. Á ári átta 

er hagnaðurinn kominn í 51,5 m.kr. 

Upphafskostnaður er mikill og fjárfesta þarf í dýrum búnaði strax á upphafsári og 

nemur fjárfestingin 111,4 m.kr. Greiðsluáætlun sýnir að handbært fé verður jákvætt um 

3,8 m.kr. í lok árs tvö en verður komið í 464,2 m.kr. í lok árs átta. 

Núllpunktur var fundinn og var hann 695 tonn, en áætlað er að Inguhlein kaupi 850 

tonn á fyrsta ári en 1241 tonn á ári átta. Áhættumat var framkvæmt og gerðar voru 

næmnigreiningar sem sýndu áhrif breytinga á söluverði og magni hráefnis á hagnað á ári 

fjögur. 

Höfundur telur að stofnun Inguhleinar sé bæði raunhæfur og arðbær kostur. 

Upphafskostnaður er mikill en ef hægt er að yfirstíga hann þá er stofnun fyrirtækis eins 

og Inguhleinar talinn til góðra fjárfestinga.  

1  Inngangur 

Sjávarútvegur hefur í gegnum tíðina verið ein helsta atvinnu- og útflutningsgrein 

Íslendinga. Miklar breytingar hafa átt sér stað innan sjávarútvegsins á síðustu árum og 

áratugum. Höfundur kynntist sjávarútvegi fyrst af eigin raun þegar hann vann sem 

háseti á frystitogara í þrjú sumur. Í framhaldi af því vaknaði áhugi á greininni og þeim 

verðmætum sem fólgin eru í fisknum í hafinu í kringum Ísland. Vinnsla ferskra fiskflaka 

heilluðu höfund hvað mest af þeim vinnsluaðferðum sem eru innan íslenska 

sjávarútvegsins. Í kjölfarið vaknaði áhugi höfundar á að kanna hvort arðbært væri að 

stofna fiskvinnslu sem myndi eingöngu vinna fersk fiskflök til útflutnings.  

Markmiðið með viðskiptaáætluninni er að kanna hvort rekstrargrundvöllur sé fyrir 

stofnun fiskvinnslu sem aflar hráefnis með kaupum á fiskmarkaði og vinnur eingöngu 

fersk ýsu- og þorskflök til útflutnings með flugi. 

Aðferðin sem notuð er í þessari ritgerð er að búa til viðskiptaáætlun fyrir fyrirtækið 

Inguhlein ehf. sem stofnað yrði í framhaldi af áætlanagerðinni. Safnað var gögnum úr 

ólíkum áttum innan íslensks sjávarútvegs og úr þeim gögnum urðu til forsendur þessa 

verkefnis. 

Rannsóknarspurningin, sem þessi viðskiptaáætlun byggir á, er eftirfarandi: 

Er grundvöllur fyrir stofnun fiskvinnslu sem aflar hráefnis með kaupum á 

fiskmarkaði og vinnur fersk ýsu- og þorskflök til útflutnings? 

Með því að safna öllum nauðsynlegum gögnum og setja upp viðskiptaáætlun á að 

vera hægt að svara þessari spurningu í lok ritgerðar. 

2 Sjávarútvegur 

Fiskur hefur allt frá örófi alda skipt Íslendinga gífurlegu máli. Strax við landnám hófst 

sjósókn en þó ekki sem atvinnugrein. Á 12. öld varð sjávarútvegur ein aðalatvinnugrein 

Íslendinga og jókst sjósókn og þýðing sjávarútvegs til mikilla muna. 

Mikil þróun hefur átt sér stað í íslenskum sjávarútvegi allt frá upphafi. Eitt mesta 

byltingarskeið í sögu sjávarútvegs má rekja til upphafs 20. aldar (Jón Þ. Þórs, 2002). 

Íslendingar lýstu yfir þriggja sjómílna landhelgi og á sama tíma hófst vélvæðing íslenskra 

skipa þegar vél var sett í sexæringinn Stanley (Jón Þ. Þórs, 2003). Í framhaldinu háði 

Ísland mikla baráttu fyrir yfirráðum yfir fiskmiðum sínum. Barátta Íslendinga á 

alþjóðavettvangi skilaði sér loks árið 1976 þegar undirritaðir voru alþjóðlegir samningar 

um 200 sjómílna landhelgi Íslands (Jón Þ. Þórs, 2005). 

Í kjölfar útfærslu landhelginnar voru sett lög um fiskveiðar þar sem mikil ofveiði hafði 

verið á íslenskum fiskmiðum. Sett voru á fiskveiðistjórnunarkerfi til að reyna að sporna 

við ofveiði. Þau skiluðu ekki tilætluðum árangri þar sem ástand fiskveiðistofna var enn 

slæmt (Sveinn Agnarsson, 2000). Árið 1990 voru sett ný lög um stjórn fiskveiða. Á þeim 

lögum byggja núgildandi lög sem sett voru árið 2006 (Lög nr. 116/2006). 

Áratugum saman hefur sjávarútvegur verið ein helsta undirstöðugrein íslensks 

efnahagslífs (Ragnar Árnason og Sveinn Agnarsson, 2005). Á tíunda áratug þessarar 

aldar minnkaði hlutur sjávarútvegs til landsframleiðslu en síðustu ár hefur orðið 

viðsnúningur á (Ágúst Einarsson, 2003). Hlutur sjávarútvegs jókst aftur og má rekja það 

til breyttra aðstæðna í kjölfar fjármálakreppunnar árið 2008 (Hagstofa Íslands e.d.). Á 

árinu 2007 urðu ákveðin kaflaskil í sögu sjávarútvegs þar sem í fyrsta sinn í áraraðir voru 

sjávarafurðir ekki stærsta útflutningsafurð Íslendinga. Iðnaður er stærsta 

útflutningsgrein Íslendinga og hefur verið allt frá árinu 2007. Sem dæmi var 

útflutningsverðmæti iðnaðar 335.479 milljónir á árinu 2011 meðan hlutur sjávarafurða 

var 251.572 milljónir (Hagstofa Íslands e.d.). Því má segja að þrátt fyrir að iðnaður hafi 

tekið fram úr sjávarútvegi hvað varðar útflutningsverðmæti þá er sjávarútvegur engu að 

síður mjög mikilvægur fyrir íslenskt efnahagslíf. Í viðauka 1 má sjá heildarútflutning frá 

Íslandi á árunum 2005 til 2011. 

3 Fiskveiðistjórnunarkerfið 

Á Íslandi er rekin fiskveiðistjórnunarstefna sem kallast aflamarkskerfi. Kerfinu er ætlað 

að takmarka heildarafla sem veiddur er þannig að ekki sé veitt meira úr fiskistofnum 

landsins en stjórnvöld leyfa. Hafrannsóknarstofnun sér um rannsóknir á nytjastofnum 

sjávar og veita stjórnvöldum ráðgjöf um það magn sem æskilegt er að veiða. 

Fiskveiðitímabilið er frá 1. september til 31. ágúst ár hvert og er þetta tímabil kallað 

fiskveiðiár. Atvinnuvega- og nýsköpunarráðherra sér um að gefa út reglugerð fyrir 1. 

ágúst ár hvert sem segir til um leyfilegt heildarmagn sem má veiða af hverri fisktegund á 

komandi fiskveiðiári. Handhafar aflaheimilda fá þá úthlutað heimildum í samræmi við 

reglugerðina. Mikið hefur verið deilt um hvort handhafar aflaheimilda eigi að fá úthlutað 

heimildunum ár eftir ár. Á síðustu árum hafa verið gerðar breytingar á lögum um stjórn 

fiskveiða og fyrirhugaðar hafa verið fleiri breytingar. Nánar verður vikið að þeim síðar. 

3.1 Úthlutun aflaheimilda 

Eins og áður segir gefur Atvinnuvega- og nýsköpunarráðherra út reglugerð ár hvert um 

úthlutun aflaheimilda sem oft eru kallaðar kvóti innan greinarinnar. Úthlutun kvóta á 

fiskveiðiárinu 2005/2006 var 201.800 tonn af þorski en 100.400 tonn af ýsu. Miklar 

breytingar hafa verið í úthlutuðu magni kvóta á síðustu árum. Þorskkvóti hefur sveiflast 

mikið en síðustu tvö ár hefur hann þó aukist talsvert og var úthlutun á núverandi 

fiskveiðiári 195.400 tonn. Ýsukvóti hefur á síðustu árum minnkað mikið. Frá upphafi 

fiskveiðiársins 2007/2008 hefur úthlutaður ýsukvóti minnkað um 75.100 tonn og var 

úthlutaður afli á núverandi fiskveiðiári 36.000 tonn. Breytingar á úthlutuðum 

aflaheimildum hafa mikil áhrif á sjávarútveginn í heild sinni, þar sem mikil verðmæti 

tapast við minnkun á úthlutuðum kvóta.  

Tafla 1:  Úthlutaðar aflaheimildir þorsks og ýsu (Fiskistofa e.d.) 

Fiskveiðiár Þorskur Ýsa

2005/2006 201.800 100.400

2006/2007 186.800 100.300

2007/2008 138.600 111.100

2008/2009 168.500 89.200

2009/2010 167.400 68.500

2010/2011 164.700 51.600

2011/2012 182.500 51.600

2012/2013 195.400 36.000

Úthlutaðar aflaheimildir í tonnum

3.2 Breytingar á kerfinu 

Lög um stjórn fiskveiða voru samþykkt árið 1990 og þeim var síðar breytt með nýjum 

lögum sem sett voru árið 2006 (Lög nr. 116/2006). Árið 2009 voru strandveiðar 

heimilaðar við strendur Íslands (Reglugerð nr. 550/2009). Þá var landinu skipt upp í 

fjögur veiðisvæði þar sem hvert svæði fékk úthlutað ákveðnu magni aflaheimilda af 

bolfisk1. Veiðitímabilið var frá 1. júní til 31. ágúst. Tímabilið var lengt árið 2010 og hófust 

veiðar 1. maí í stað 1. júní árið áður (Reglugerð nr. 384/2010) . Öllum er frjálst að sækja 

um leyfi til strandveiða en við það falla önnur veiðileyfi viðkomandi skipa úr gildi. 

Í júní 2011 voru gerðar breytingar á lögum um stjórn fiskveiða (Lög nr. 70/2011). 

Frumvarpið hafði gengið undir nafninu Litla frumvarpið. Lögum um stjórn fiskveiða var 

þá breytt þar sem strandveiðikvóti var stóraukinn. Sú aukning kom frá þáverandi 

hluthöfum aflaheimilda og jafnframt var veiðigjald útgerða hækkað. Hið svokallaða 

Stóra frumvarp er þingskjal um fyrirhugaðar breytingar á lögum um stjórn fiskveiða 

(Þingskjal nr. 1475). Stóra frumvarpið snýr að allsherjarbreytingum á þeim lögum. 

Frumvarpið hefur ekki verið samþykkt á Alþingi. Margar útgáfur þingskjala hafa síðan 

litið dagsins ljós en ekkert þeirra hefur orðið að lögum. Ef Stóra frumvarpið svokallaða 

nær fram að ganga verður framsal aflaheimilda og veðsetning bönnuð. Veiðigjald verður 

hækkað enn frekar en mest hefur verið deilt um nýtingartíma núverandi handhafa 

aflaheimilda, sem samkvæmt Stóra frumvarpinu á að vera 15 ár með mögulegri 

framlengingu. Fyrirhugað frumvarp hefur mætt mikilli andstöðu hagsmunaaðila. Mikil 

óvissa ríkir því innan greinarinnar þar sem ekki liggur fyrir hvað gert verður.  

                                                      

1
 Bolfiskur eða botnfiskur eru fiskitegundir sem halda sig við fiskbotninn eins og ýsa, þorskur, karfi, ufsi og 

grálúða. 

4 Markaður með ferskfiskflök 

Viðskiptaáætlun þessi lýtur að einni framleiðsluaðferð innan íslenska sjávarútvegsins, 

þ.e. vinnslu ferskra fiskflaka til útflutnings með flugi. Upphaf útflutnings á þessum 

afurðum var mikið frumkvöðlastarf. Einn helsti frumkvöðullinn í greininni er Logi 

Þormóðsson kenndur við Tros. Logi stofnaði Tros árið 1977 og hóf að selja fersk fiskflök 

með flugi til Bandaríkjanna. Í framhaldi af útflutningi Loga fylgdu fleiri fiskverkendur í 

kjölfarið („Styrkur“, 2003). Frá þessum tíma hefur margt breyst. Reynsla hefur skapast 

innan greinarinnar og nýir markaðir hafa orðið til. Kröfur eru miklar hvað varðar gæði og 

ferskleika. Því eru tími og stöðugleiki í framboði einn af mikilvægustu þáttunum þegar 

kemur að vinnslu ferskra fiskflaka. Flökin þurfa að vera kominn til kaupenda eins fljótt 

og auðið er og þar skiptir aukin tíðni flugs til og frá landinu miklu máli. 

4.1 Útflutt magn 

Útflutningur á ferskum ýsu- og þorskflökum hefur allt frá upphafi verið nokkuð stöðugur 

og aukist ár frá ári, að undanskildum síðastliðnum 6 árum. Sala hefur minnkað jafnt og 

þétt frá því hún náði hámarki árið 2006 þegar flutt voru út 18.285 tonn af ferskum 

flökum með flugi. Þrátt fyrir að útflutt magn hafi minnkað hefur verðmæti á hvert kíló 

aukist á sama tíma. Árið 2006 var meðalverð á útfluttu kílói af þorski 770 krónur en var 

1.312 krónur árið 2011. Sama þróun hefur átt sér stað í ýsu (Hagstofa Íslands e.d.). 

Markaðsverð á þessum tegundum hefur því hækkað mikið á sama tíma og útflutningur 

hefur minnkað. 

Mikið hefur gengið á í efnahagslífi þjóða heims síðastliðin ár eða í kjölfar 

fjármálakreppunnar árið 2008. Fersk fiskflök eru dýr vara og því geta efnahagslegar ytri 

aðstæður haft áhrif á sölu þeirra. Úthlutun aflaheimilda hefur einnig áhrif þar sem 

minnkun þeirra getur gert öflun afurða erfiðari. Þrátt fyrir að meðalverð á kíló af 

fiskflökum hafi hækkað í krónum talið þá hefur gengi erlendra gjaldmiðla hækkað mikið 

gagnvart krónu á sama tíma. Árið 2006 var gengi evru skráð 87,72 krónur fyrir 1 evru en 

árið 2011 kostaði 1 evra 161,42 krónur (Seðlabanki Íslands e.d.). Veiking krónunnar á því 

einhvern þátt í þessum auknu verðmætum ferskra fiskflaka á hvert kíló. Í viðauka 2 má 

sjá þróun þriggja gjaldmiðla gagnvart íslensku krónunni á árunum 2006 til 2011. 

4.2  Aðstæður á Íslandi 

Markaður ferskra fiskflaka er stór á Íslandi og ríkir mikil samkeppni innan hans. Stærri 

vinnslur vinna margar fisktegundir til útflutnings meðan litlar og meðalstórar vinnslur 

eru með færri tegundir í framleiðslu. Síðastliðin þrjú til fjögur ár hafa komið inn á 

markaðinn litlar fiskvinnslur sem hafa einbeitt sér að vinnslu ákveðinna tegunda og þá í 

litlu magni (Reynir Þorsteinsson, munnleg heimild, 25. febrúar 2013). 

Fersk fiskflök fara ýmist með flugi eða skipum á erlenda markaði. Flugið er mun 

algengara og nánast er eingöngu flutt út ýsa og þorskur með flugi (Hallfríður 

Brynjólfsdóttir, munnleg heimild, 18. apríl 2013). Tæplega 80% ferskra fiskflaka í öllum 

tegundum fara með flugi, meðan um 20% fara með skipum (Hagstofa Íslands e.d.). 

Flutningskostnaður með flugi er dýr en á móti kemur að ferskleiki og gæði eru meiri 

þegar afurðin kemst til kaupanda á sem skemmstum tíma, sem þýðir hærra verð fyrir 

kílóið.  

4.3 Sala fiskflaka og kaupendur 

Ólíkur háttur er hafður á sölumálum innan markaðarins. Flestar stærri vinnslur sjá um 

sölu sinna afurða, meðan litlar og meðalstórar vinnslur láta umboðssala sjá um 

sölumálin. Umboðssalar sjá um öll samskipti við kaupendur og eru í raun útflytjendur 

afurðanna. Fiskvinnslur afhenda flökin tilbúin til útflutnings á Keflavíkurflugvelli og 

umboðssalar sjá um flutning til kaupenda. Framleiðandinn er því í raun ekki 

útflytjandinn þar sem hann fær greitt skilaverð fyrir afurðina. 

Eins og markaðurinn með fersk fiskflök er í dag getur reynst erfitt að finna aðila sem 

vill selja afurðirnar sem framleiddar eru. Umboðssalar taka ekki öllum framleiðendum 

opnum örmum og selja afurðir þeirra. Afhendingartími og gæði eru lykilþættir í sölu 

ferskfiskflaka. Miklar kröfur eru gerðar til gæða á erlendum mörkuðum og þar ríkir mikil 

samkeppni um sölu afurða. Umboðssalar vilja eingöngu selja hágæða vöru til sinna 

viðskiptavina og vilja því vera vissir um að gæði og ferskleiki séu til staðar hjá þeim 

framleiðendum sem þeir skipta við. Erlendir kaupendur eru eins og áður segir mjög 

kröfuharðir og gæði skipta þá meira máli en litlar verðhækkanir. Íslensku ferskfiskflökin 

hafa orð á sér að vera mikil gæðavara og því er umboðssölum annt um að halda því 

orðspori (Hallfríður Brynjólfsdóttir, munnleg heimild, 18. apríl 2013). 

Almennt í útflutningi ferskfiskflaka, þegar umboðssali sér um sölu, þá eru verð 

fiskflaka oftast ljós viku áður en framleiðsla á sér stað. Því vita fiskvinnslur oftast verðin 

á afurðinni fyrirfram og eðlilegur greiðslufrestur er talinn vera 2 vikur frá því varan er 

afhent. 

Eins og áður segir þá getur reynst erfitt að fá umboðssala til að selja afurð sína. Því er 

talað um að í upphafi verði framleiðandi að sanna sig bæði gagnvart umboðssala og í 

framhaldinu fyrir kaupanda. Stöðugleiki, gæði og ferskleiki eru því mjög mikilvægir 

þættir. Framleiðandi getur ekki ætlast til þess að fá hæsta mögulega verð fyrir afurð ef 

gæði hráefnis eru ekki eins og best verður á kosið. Í upphafi er því talað um sölu til 

reynslu og þá er afurð seld á lægra verði en hæsta verð á markaðnum er á hverjum tíma. 

Í framhaldinu, ef allt er eins og það á að vera hvað varðar gæði og ferskleika, þá stígur 

verðið og fyrirtækið fær þar af leiðandi ákveðinn gæðastimpil. 

Kaupendur ferskfiskflaka vilja fá mikið unna vöru þannig að hún sé nánast tilbúin til 

eldunar eða áframhaldandi sölu. Ýsa er í flestum tilvikum seld roðlaus og beinlaus. 

Þorskflök hafa í meira mæli verið flutt út roðlaus og beinlaus en þó er algengara að 

flökin séu flutt út roðlaus. 

4.4 Hestu viðskiptalönd 

Þegar skoðað er hver helstu viðskiptalönd Íslands eru þegar kemur að ferskum ýsu- og 

þorskflökum eru helstu áfangastaðirnir Bandaríkin, Bretland og Belgía. 

Markaðir ýsuflaka hafa í gegnum tíðina verið nánast þeir sömu. Bandaríkin og 

Bretland eru stærstu kaupendur ferskra ýsuflaka frá Íslandi og hafa frá árinu 2005 til 

2011 keypt um og yfir 89% ferskra ýsuflaka sem farið hafa frá Íslandi með flugi.  

Mynd 1:  Heildarútflutningur ferskra ýsuflaka á árunum 2005-2011 (Hagstofa Íslands e.d.) 

Markaðir þorskflaka hafa, eins og ýsu markaðirnir, verið nánast þeir sömu þegar litið 

er til sama tímabils. Stærstu áfangastaðir ferskra þorskflaka eru Belgía og Bretland. Frá 

árinu 2005 til 2011 hefur um og yfir 70% allra þorskflaka farið til þessara landa. Bretland 

er mikilvægur markaður þar sem að jafnaði hefur fjórðungur þorskflaka farið þangað á 

síðustu árum. Belgía skekkir myndina þó aðeins því útflutt þorskflök, sem fara til Belgíu, 

dreifast víðsvegar um Mið-Evrópu. Belgía er stór kaupandi en flökin eru einnig flutt til 

Frakklands, Hollands og Þýskalands. Því eru helstu markaðir þorskflaka Bretland og 

löndin í Mið-Evrópu. 

Mynd 2:  Heildarútflutningur ferskra þorskflaka á árunum 2005-2011 (Hagstofa Íslands e.d.) 

5 Viðskiptahugmyndin 

Viðskiptahugmyndin byggir á að stofna fyrirtækið Inguhlein ehf. í Garði á Suðurnesjum. 

Inguhlein er fiskvinnsla sem vinnur fersk fiskflök beint í flug. Vinnslan á að einskorðast 

við framleiðslu á ýsu og þorski. Eingöngu verður unninn línuveiddur fiskur í áætluninni. 

Vinnsluaðferðir verða svipaðar. Hráefni verður keypt af fiskmörkuðum í gegnum 

uppboðskerfi Reiknisstofu Fiskmarkaða. Viðskiptaáætlunin er miðuð við að keypt verði 

500 tonn af þorski og 350 tonn af ýsu á fiskmörkuðum fyrsta árið. Framleidd verða 227 

tonn af ferskum þorskflökum og 152 tonn af ferskum ýsuflökum úr því hráefni sem 

keypt verður. Farið verður betur yfir nýtingarhlutfall síðar. Umboðssala sér um sölu 

afurða og skilar Inguhlein afurðum tilbúnum til útflutnings á Keflavíkurflugvelli og fær 

skilaverð greitt fyrir. 

5.1 Framtíðarsýn 

Framtíðarsýn Inguhleinar er að byggja upp öflugt og framsækið framleiðslufyrirtæki á 

ferskum sjávarafurðum. Fyrirtækið ætlar að skapa sér nafn og fótfestu á íslenskum 

markaði með vinnslu ferskra íslenskra sjávarafurða til útflutnings. 

5.2 Markmið og stefna  

Inguhlein stefnir að því að koma á stöðugleika í rekstri fyrirtækisins og sækja til 

framtíðar sem öflugt framleiðslufyrirtæki ferskra sjávarafurða til útflutnings.  

Framleiðsla fyrirtækisins mun verða vottuð samkvæmt íslenskum og erlendum 

gæðastöðlum og Inguhlein mun því eingöngu vinna afurðir úr úrvalshráefni. Félagið 

ætlar því aðeins að framleiða vörur sem eiga hæsta verð skilið á hverjum tíma. Inguhlein 

vill skapa gott samband við þjónustufyrirtæki, birgja og umboðssala afurða, auk þess að 

þjónusta erlenda kaupendur með gæðavöru. 

6 Framleiðsla 

Inguhlein áætlar að framleiða fersk ýsu- og þorskflök. Fyrsta árið er notað til að ná 

fullum tökum á vinnslu afurða. Markmið Inguhleinar er að á fyrsta rekstrarári náist fram 

stöðugleiki í framleiðslu og gæðum afurða. Auka á framleiðslu á öðru til fjórða ári í 

áætluninni. Vinnsluaðferðir verða svipaðar. Ýsuflök verða roð- og beinlaus og þorskflök 

verða roðlaus. Allt sem til fellur við vinnslu flakanna verður selt þannig að nýting hvers 

fisks verður sem mest. Haus, beingarður og afskurður verður selt til fiskþurrkunar. 

6.1 Vinnsluaðferðir og pakkningar 

Ýsa verður slægð, hausuð, flökuð, roðflett, hnakkabein og beingarður skorin í burtu og 

þunnildi snyrt. Þorskur verður slægður, hausaður, flakaður, roðflettur, hnakkabein 

skorið í burtu og þunnildi snyrt. Flökum verður pakkað í flakakassa. Þorski verður pakkað 

í 10 kg. kassa og ýsu í 7 kg. kassa.  

6.2 Nýting 

Með nýtingu er átt við það hlutfall af þyngd sem eftir verður af hverjum fiski við vinnslu. 

Áætlað er að kaupa óslægðan fisk á markaði. Óslægður fiskur er heill fiskur. Slæging er 

það þegar fiskur er blóðgaður, hann ristur upp og innyfli eru fjarlægð. Ýsuflök vega um 

43,5% af upphaflegri þyngd fisksins miðað við þá vinnsluaðferð sem gert er ráð fyrir í 

viðskiptaáætluninni. Áætlað er að slæging, haus, hryggur, roð og afskurður ýsu nemi um 

56,5% af heildarþyngd keypts afla. Þorskflök vega um 45,5% af upphaflegri þyngd 

fisksins miðað við vinnsluaðferð í viðskiptaáætluninni. Áætlað er að slæging, haus, 

hryggur, roð og afskurður þorsks nemi um 54,5% af upphaflegri þyngd keypts afla 

(Matthías Magnússon, munnleg heimild, 2. apríl 2013.). Þessar prósentur eru notaðar í 

áætluninni. 

Tafla 2:  Nýtingarhlutfall þorsk og ýsu (Matthías Magnússon, munnleg heimild, 2. apríl 2013) 

Þorskur Ýsa

Flak 45,5% 43,5%

Slæging 15,0% 15,0%

Haus 25,0% 22,0%

Hryggur 11,0% 15,0%

Roðflett 1,5% 1,5%

Afskurður 2,0% 3,0%

Samtals: 100,0% 100,0%

Nýtingarhlutföll

 

6.3 Framleiðsluferlið 

Fiskur verður keyptur á fiskmarkaði og slægður áður en hann er fluttur til vinnslu. 

Eingöngu er önnur tegundin unnin í einu og þegar vinnslu hennar er lokið er hafist 

handa við vinnslu seinni tegundarinnar. Fyrst er fiskur settur í þvottakar og þaðan fer 

hann í forflokkara sem skiptir fiskum í stærðir. Fiskurinn fer því næst að hausara og þar 

næst að flökunarvél og hausar fara í hausakar. Eftir flökun eru flök roðflett og færast svo 

að snyrtilínu þar sem hnakkabein, beingarður og þunnildi eru skorin af ýsu og 

hnakkabein og þunnildi eru skorin af þorski. Afskurður fer síðan í sérstakt afskurðarkar. 

Frá snyrtingu fara flökin að pökkun þar sem flökum er pakkað í viðeigandi flakakassa og 

kassar merktir. Flakakössum er því næst staflað á plastbretti og flökin því klár til 

útflutnings. Aukaafurðir verða vigtaðar á skeifuvog áður en kaupandi sækir þær.   

6.4 Framleiðslumarkmið 

Inguhlein hefur markað sér framleiðslumarkmið til 8 ára og gerð hefur verið 

framleiðsluáætlun fyrir sama tímabil.  Í ætluninni er gert ráð fyrir að framleiðsla hefjist 

árið 2014. Á fyrsta framleiðsluári er gert ráð fyrir að framleiða 380 tonn í formi ferskra 

fiskflaka. Í áætluninni er gert ráð fyrir að fyrsta framleiðsluárið verði notað til að ná 

stöðugleika, gæðum og þekkingu á vinnslu afurða. Framleiðsla á fyrsta ári er því miðuð 

að ná tökum á framleiðslunni og á ári tvö er fyrirhugað að auka framleiðslu um 20%, 

bæði á ýsu og þorski. Á ári þrjú verður vinnsla aukin enn frekar og eykst vinnsla á ýsu um 

10% og þorsk um 18%. Framleiðsluhámarki verður náð á fjórða ári og mun framleiðsla á 

þorsk jafnframt aukast um 10%. Á fjórða til áttunda ári er framleiðslan því orðin 555 

tonn af ferskum fiskflökum, eins og sjá má í töflu 3.  Við vinnslu á fiskflökunum falla frá 

fiskhausar, hryggir og svokallaður afskurður og getur Inguhlein selt þessar aukaafurðir, 

en það er ekki meginframleiðsla félagsins. 

Tafla 3:  Áætluð framleiðsla af ferskum fiskflökum 

Ár 1 Ár 2 Ár 3 Ár 4 Ár 5 Ár 6 Ár 7 Ár 8

Þorskflök 228 273 322 354 354 354 354 354

Ýsuflök 152 183 201 201 201 201 201 201

Samtals framleiðsla 380 456 523 555 555 555 555 555

Áætluð framleiðsla (tonn)

 

Inguhlein þarf að kaupa fisk á fiskmörkuðum til að framleiða það magn sem áætlað 

er. Í töflu 4 má sjá það magn sem félagið þarf að kaupa til að ná framleiðslumarkmiðum 

sínum. 

Tafla 4:  Áætlað keypt magn hráefnis á fiskmörkuðum 

Ár 1 Ár 2 Ár 3 Ár 4 Ár 5 Ár 6 Ár 7 Ár 8

Þorskflök 500 600 708 779 779 779 779 779

Ýsuflök 350 420 462 462 462 462 462 462

Samtals 850 1.020 1.170 1.241 1.241 1.241 1.241 1.241

Keypt hráefni á fiskmörkuðum (tonn)

7 Kostnaðargreining 

Í eftirfarandi kostnaðargreiningu verður fjallað um þá liði sem hafa áhrif á gjaldahlið 

rekstraráætlunarinnar sem fjallað verður um í 8. kafla. 

 

Öflun hráefnis: 

Hráefnis verður aflað með kaupum af Fiskmarkaði Íslands og Fiskmarkaði Suðurnesja í 

gegnum uppboðskerfi Reiknistofu Fiskmarkaða. Greiðslufrestur á fiskkaupum á markaði 

er 7 dagar.  Gjald vegna aðgangs að uppboðskerfi er 8.250 kr. á mánuði. Af seldu 

heildarmagni á þeim fiskmörkuðum, sem notast við uppboðskerfi Reiknistofu 

Fiskmarkaða á árinu 2012, var hlutdeild Fiskmarkaðs Íslands og Fiskmarkaðs Suðurnesja 

rúmlega 61%, eins og sjá má í töflu 5. Í áætluninni er því gert ráð fyrir að kaupa 

eingöngu hráefni af þessum tveimur fiskmörkuðum. 

Tafla 5:  Selt heildarmagn á fiskmörkuðum árið 2012 (Bjarni Áskelson, 2013) 

Markaður Tonn Hlutdeild

Fiskmarkaður Íslands hf. 38.110 37,32%

Fiskmarkaður Suðurnesja hf. 24.875 24,36%

13 aðrir fiskmarkaðir 39.130 38,32%

Samtals 102.116 100,00%

Selt heildarmagn á fiskmörkuðum árið 2012

 

Samkvæmt áætluninni á að kaupa 60% af keyptum fiski af Fiskmarkaði Íslands og eru 

gjöld vegna kaupanna 2,75 kr/kg. Áætlað er að kaupa 40% af keyptum fisk af 

Fiskmarkaði Suðurnesja og eru gjöld vegna kaupanna 2,81 kr/kg. Leigugjald 

Umbúðamiðlunar á körum, sem fiskur er keyptur í og notuð eru til flutnings, er inni í 

tölum um gjöld vegna kaupa á báðum fiskmörkuðum en það er 1,41 kr/kg. 

Slæging er framkvæmd eftir kaup á fiskmarkaði. Kostnaður við slægingu er áætlaður 

8 kr/kg. af þorski og 9 kr/kg. af ýsu. Inguhlein borgar engan kostað vegna flutnings fisks 

til slægingar heldur eingöngu föst verð og fiskur er sóttur til slægingar af 

flutningsaðilum. Greiðslufrestur er 14 dagar af kostnaði við slægingu. 

Ýmis framleiðslukostnaður: 

Undir ýmsan framleiðslukostnað fellur slægingargjald og gjöld fiskmarkaðanna, sem 

fjallað er um hér að ofan. Að auki er gert ráð fyrir að félagið gæti orðið fyrir 

ófyrirsjáanlegum kostnaði tengdum framleiðslunni og því er 3% af hráefnisnotkun bætt 

við þennan kostnaðarlið. 

 

Þróun verðs á fiskmörkuðum: 

Verð á ýsu og þorski hafa sveiflast mikið á fiskmörkuðum á yfirstandandi og síðustu 

tveimur fiskveiðiárum. Meðalverð yfir tímabilið er 340 kr/kg. af þorski og 300 kr/kg. af 

ýsu. Verð á þorski hafa lækkað meðan verð ýsu hefur heldur hækkað eins og sjá má á 

mynd 3. 

 

Mynd 3:  Verðþróun á fiskmörkuðum (Bjarni Áskelsson, 2013) 

Eins og sjá má í töflu 1 á bls. 11 hafa úthlutaðar aflaheimildir í ýsu minnkað mikið á 

síðustu árum en heimildir þorsks hafa aftur á móti farið vaxandi eftir samdráttarskeið. 

Hækkun ýsuverðs á fiskmörkuðum má að einhverju leiti rekja til úthlutaðra aflaheimilda. 

Minna magn hefur komið í sölu á fiskmarkaði og verð hafa því hækkað.  

Innan sjávarútvegsins hafa menn horft til þess að aflaheimildir ýsu verði auknar og 

það strax á núverandi fiskveiðiári eða í síðasta lagi á komandi fiskveiðiári 2013/2014. Við 

verðákvörðun í áætluninni er horft til þess að talið er að verð ýsu lækki með auknum 

úthlutuðum aflaheimildum og að sama skapi má telja líklegt að verð þorsks hækki á 

næstu mánuðum (Bergþór Baldvinsson, munnleg heimild, 29. mars 2013). Við ákvörðun 

verðs á keyptum afla á fiskmörkuðum var horft til þessara kenninga og ákveðið var að í 

áætluninni verði verð á keyptu kg. af þorski  350 kr. og 300 kr/kg. af ýsu. 

 

Flutningskostnaður: 

Ragnar og Ásgeir ehf. mun sjá um flutning á fiski frá Fiskmarkaði Íslands til vinnslu 

Inguhleinar og er greitt 15 kr/kg. fyrir flutninginn. Eimskip mun sjá um flutning á fiski frá 

Fiskmarkaði Suðurnesja til vinnslu Inguhleinar og er greitt 3,6 kr/kg. fyrir flutninginn. 

Eimskip mun einnig sjá um flutning allrar fullunninnar vöru Inguhleinar til 

Keflavíkurflugvallar þar sem hún er afhent umboðssala og er greitt 2,75 kr/kg. fyrir 

flutninginn. Greiðslufrestur er 14 dagar af öllum flutningskostnaði. 

Umboðssali sér um flutning fullunninna afurða til kaupenda erlendis og fær Inguhlein 

greitt skilaverð fyrir sínar afurðir.   

Aukaafurðir verða seldar Fiskverkun Háteigs ehf. og mun fyrirtækið sækja afurðina að 

vinnslu Inguhleinar.  Inguhlein þarf því ekki að borga flutningskostnað af aukaafurðum.  

 

Umbúðakostnaður: 

Plastgerð Suðurnesja mun sjá Inguhlein fyrir öllum umbúðum sem fyrirtækið þarf vegna 

pökkunar fiskflaka. Gerðir flakakassa verða tvær. Þorski verður pakkað í 10 kg. kassa og 

er kostnaðurinn 322 kr. á kassa. Ýsu verður pakkað í 7 kg. kassa og er kostnaðurinn 200 

kr. á kassa. Innifalið í verðinu er kassi, lok, pokar (innan í og utan yfir), kælimotta og 

þerrimotta. Flakakössum verður staflað á plastbretti fyrir flug og kosta brettin 1.555 

kr/stk. Yfirlit yfir umbúðakostnað má sjá í viðauka 3. Greiðslufrestur vegna 

umbúðakostnaðar er 14 dagar. 

 

Annar rekstrarkostnaður: 

Í áætluninni er gert ráð fyrir öðrum rekstrarkostnaði sem nemur 5% af heildartekjum. 

Undir þennan lið fellur m.a. skrifstofubúnaður, endurskoðunarkostnaður, tölvukerfi og 

annar ófyrirsjánlegur kostnaður. 

Starfsmannaþörf: 

Fyrstu tvö árin verða starfsmenn 8, þar af einn í 50% starfi. Framleiðsla mun aukast á 

þriðja og fjórða ári í áætluninni. Samfara aukningu í framleiðslu verður nýr starfsmaður 

ráðinn á ári þrjú. Í upphafi verður ráðinn framkvæmdastjóri sem mun sjá um daglegan 

rekstur og mun bera ábyrgð á gæðamálum, fjármálum og bókhaldi. Starfsmaður á 

skrifstofu verður í 50% starfi og mun sjá um fjármál og bókhald í samvinnu við 

framkvæmdastjóra.  Í viðauka 4 má sjá yfirlit yfir laun og launatengd gjöld starfsmanna. 

 

Fjárfesting í tækjum: 

Fjárfest verður í öllum þeim tækjum sem til þarf við vinnslu flaka í upphafi fyrsta árs. Þar 

af leiðandi verður mikil fjárfestingaþörf á upphafsári félagsins. Að auki þarf að fjárfesta í 

rafmagnslyftara, sem er sérútbúinn til fiskvinnslu, og galvaniseruðum brettatjakk. 

Heildarfjárfesting í tækjum og búnaði til framleiðslu á fyrsta ári nemur um 111,4 m.kr. 

með uppsetningu og kennslu.  Í viðauka 5 má sjá yfirlit yfir þau tæki sem keypt verða.  Á 

sjöunda ári er gert ráð fyrir að félagið fari að endurnýja tæki sín og fjárfesti fyrir um 16 

m.kr. árlega næstu árin og er það í takt við árlegar afskriftir. 

 

Fjárfesting í húsnæði: 

Kaup á húsnæði undir starfsemi Inguhleinar strax á upphafsárum félagsins er talin 

óraunhæf þar sem fjárfesting í framleiðslutækjum er mikil á fyrsta ári. Því var ákveðið að 

leigja húsnæði undir reksturinn. Reiknað er með að leiguverð verði 4,2 m.kr., hiti og 

rafmagn verði um 1 m.kr. og tryggingar verði um 700 þús.kr. á ári. 

 

Staðsetning: 

Ákveðið var að fiskvinnslan yrði staðsett á Suðurnesjum, nánar tiltekið í Garði. Þegar 

staðsetning var ákveðin var horft til fjögurra þátta. Fyrirhuguð staðsetning var valin með 

tilliti til nálægðar við Keflavíkurflugvöll. Fjarlægð frá fyrirhugaðri vinnslu til flugvallar eru 

11 km. og því er stutt fyrir fullunna vöru að komast á áfangastað við flugstöð. Mikið 

atvinnuleysi hefur verið á Suðurnesjum síðustu ár. Á árinu 2012 var heildarfjöldi 

atvinnulausra manna 1.056, þannig aðgengi að starfsfólki ætti að vera gott. Einnig var 

horft til staðsetningar frá fiskmörkuðum. Fyrirhugað er að kaupa eingöngu hráefni af 

Fiskmarkaði Íslands og Fiskmarkaði Suðurnesja. Fiskmarkaðir þeirra eru staðsettir á 

Snæfellsnesi, höfuðborgarsvæðinu og Suðurnesjum. Að síðustu var horft til 

flutningskostnaðar hráefnis við val á staðsetningu vinnslunnar. 

8 Fjárhags- og rekstraráætlanir 

8.1 Tekju- og söluáætlun 

Við ákvörðun söluverðs fiskflaka í áætluninni var horft til þeirrar þróunar sem átti sér 

stað á árunum 2006 til 2011 þar sem verð hafa hækkað mikið eins og sjá má í kafla 4.1. 

Rætt var við umboðssala um markaðinn og hvernig horfur væru.  

Þorskur er almennt talinn vera stöðugur grunnur í íslenskum sjávarútvegi og er verð 

hans einnig talið nokkuð stöðugt. Verð á ýsu hefur aftur á móti sveiflast mikið síðustu ár. 

Engin ákveðin verð eru til á ýsu- og þorskflökum og því ræður markaðurinn verði hverju 

sinni.  

Inguhlein áætlar að þorskflök verði unnin roðlaus en með beini. Verð fyrir roðlaust og 

beinlaust þorskflak er almennt talið vera í kringum 1.200 kr/kg. Því þótti eðlilegt að 

áætla verð með tilliti til vinnsluaðferðar í áætluninni þ.e. þorskflaka með beini. Söluverð 

á fyrsta ári er áætlað 975 kr/kg. en gert er ráð fyrir að verð hækki í 1.050 kr/kg. á ári tvö 

þegar fullum tökum er náð á framleiðslu. 

Við áætlun verðs á ýsu var einnig horft til vinnsluaðferðar í áætluninni sem og þeirra 

sveiflna sem hafa verið á söluverði flakanna. Síðustu ár hafa roðlaus og beinlaus ýsuflök 

verið að seljast á 800 - 2.000 kr/kg. Ákveðið var að taka varfærnislegt sjónarmið og er 

því gert ráð fyrir að söluverð ýsu verði 1.025 fyrsta rekstrarárið og hækki á ári tvö í 1.100 

kr/kg. þegar fullum tökum er náð á vinnslu flakanna (Hallfríður Brynjólfsdóttir, munnleg 

heimild, 12. apríl 2013). 

Tafla 6:  Tekju- og söluáætlun  

Ár 1 Ár 2 Ár 3 Ár 4 Ár 5 Ár 6 Ár 7 Ár 8

Þorskur

Söluverð á flökum 975 1.050 1.050 1.050 1.050 1.050 1.050 1.050

Selt magn af flökum 227.500 273.000 322.140 354.354 354.354 354.354 354.354 354.354

Ýsa

Söluverð á flökum 1.025 1.100 1.100 1.100 1.100 1.100 1.100 1.100

Selt magn af flökum 152.250 182.700 200.970 200.970 200.970 200.970 200.970 200.970

Aukaafurðir

Söluverð

Þorskhausar 60 60 60 60 60 60 60 60

Ýsuhausar 40 40 40 40 40 40 40 40

Hryggir 20 20 20 20 20 20 20 20

Afskurður 70 70 70 70 70 70 70 70

Magn - Þorskur

Haus 125.000 150.000 177.000 194.700 194.700 194.700 194.700 194.700

Hryggur 55.000 66.000 77.880 85.668 85.668 85.668 85.668 85.668

Afskurður 10.000 12.000 14.160 15.576 15.576 15.576 15.576 15.576

Magn - Ýsa

Haus 77.000 92.400 101.640 101.640 101.640 101.640 101.640 101.640

Hryggur 52.500 63.000 69.300 69.300 69.300 69.300 69.300 69.300

Afskurður 10.500 12.600 13.860 13.860 13.860 13.860 13.860 13.860

Tekju- og söluáætlun 2014 - 2021

 

Selt magn af flökum byggir á nýtingarhlutfalli af keyptu hráefni.  Nýtingarhlutfall 

þorsks er 45,5% en nýtingarhlutfall ýsu er 43,5%. 

Aukaafurðir verða seldar Fiskverkun Háteigs ehf. Borguð eru föst verð fyrir 

aukaafurðirnar. Verð á þorskhausum er 60 kr/kg., ýsuhausar seljast á 40 kr/kg., allir 

hryggir eru á 20 kr/kg. og allur afskurður selst á 70 kr/kg. Fjallað er um nýtingarhlutföll 

aukaafurða í kafla 6.2. 

8.2 Rekstraráætlun 

Rekstraráætlun Inguhleinar sýnir þróun rekstrar yfir 8 ára tímabil og byggir á tekju- og 

söluáætlun, auk kostnaðargreiningar. Á fyrsta rekstrarári verður félagið rekið með 9,5 

m.kr. tapi en viðsnúningur verður á rekstrinum strax á öðru ári þegar hagnaður verður 

29,8 m.kr. og fer vaxandi með ári hverju.  

Afskriftir eru háar fyrstu sex árin þegar framleiðslubúnaður, sem keyptur er á 

upphafsári félagsins, er afskrifaður niður í hrakvirði. Eftir það lækka afskriftir. Gert er ráð 

fyrir 15% árlegum afskriftum og 10% hrakvirði. Afskriftaáætlun má sjá í viðauka 6. 

Fjármagnskostnaður er hár á upphafsárunum en fer lækkandi eftir því sem meira er 

greitt niður af láninu. 

Þar sem taprekstur er á félaginu fyrsta árið, er ekki greiddur tekjuskattur af hagnaði. 

Á öðru ári er félagið orðið arðbært og fer því að greiða skatt af hagnaði.  

 

Tafla 7:  Rekstraráætlun 2014 - 2021 

Rekstraráætlun Þús.kr. Ár 1 Ár 2 Ár 3 Ár 4 Ár 5 Ár 6 Ár 7 Ár 8

Vörusala - flök 377.869 487.620 559.314 593.139 593.139 593.139 593.139 593.139

Vörusala - aukaafurðir 14.165 16.998 19.591 20.907 20.907 20.907 20.907 20.907

Heildartekjur 392.034 504.618 578.905 614.046 614.046 614.046 614.046 614.046

Breytilegur kostnaður

Hráefnisnotkun -269.500 -323.400 -370.860 -393.162 -393.162 -393.162 -393.162 -393.162

Umbúðakostnaður -12.847 -15.416 -17.728 -18.864 -18.864 -18.864 -18.864 -18.864

Ýmis framleiðslukostnaður 3% -17.692 -21.210 -24.292 -25.724 -25.724 -25.724 -25.724 -25.724

Flutningskostnaður -9.918 -11.902 -13.653 -14.481 -14.481 -14.481 -14.481 -14.481

Samtals breytilegur kostnaður -309.957 -371.928 -426.534 -452.232 -452.232 -452.232 -452.232 -452.232

Fastur kostnaður

Laun og launatengd gjöld -38.761 -39.536 -40.327 -45.691 -46.605 -47.537 -48.488 -49.457

Húsnæðiskostnaður -5.900 -5.900 -5.900 -5.900 -5.900 -5.900 -5.900 -5.900

Viðhaldskostnaður -1.000 -1.000 -1.000 -1.000 -1.000 -1.000 -1.000 -1.000

Annar rekstrarkostnaður 5% -19.602 -25.231 -28.945 -30.702 -30.702 -30.702 -30.702 -30.702

Samtals fastur kostnaður -65.263 -71.667 -76.172 -83.293 -84.207 -85.139 -86.090 -87.060

Rekstrarhagnaður (EBITDA) 16.814 61.023 76.199 78.521 77.607 76.675 75.724 74.755

Afskriftir 15% -16.718 -16.718 -16.718 -16.718 -16.718 -16.718 -2.400 -4.800

Fjármagnsgjöld -9.629 -9.425 -8.987 -8.485 -7.912 -7.256 -6.505 -5.647

Rekstrarhagnaður fyrir skatta -9.533 34.880 50.495 53.318 52.978 52.702 66.819 64.308

Tekjuskattur 20% 0 -5.070 -10.099 -10.664 -10.596 -10.540 -13.364 -12.862

Hagnaður/tap -9.533 29.811 40.396 42.655 42.382 42.161 53.455 51.446  

8.3 Greiðsluáætlun 

Greiðsluáætlunin sýnir yfirlit yfir þær inn- og útborganir sem eiga sér stað á 

áætlunartímabilinu. Eins og sjá má í töflu 8 eru útborganir hærri en innborganir einungis 

á fyrsta ári en eftir það fer reksturinn að vera tekjumyndandi og hafa jákvæð áhrif á 

handbært fé.   

Eigendur félagsins áætla að afla um 44,6 m.kr. í hlutafé á fyrsta ári en þurfa einnig að 

fá að láni að lágmarki 57,3 m.kr. til að fjármagna bæði rekstur og vaxtakostnað.  Frá og 

með ári tvö er handbært fé jákvætt og fer vaxandi ár frá ári.  Gert er ráð fyrir að 

innlánsvextir af sjóðsstöðu séu 2% en útlánsvextir séu 14,4%.  

Tafla 8:  Greiðsluáætlun 2014 - 2021 

Greiðsluáætlun Ár 1 Ár 2 Ár 3 Ár 4 Ár 5 Ár 6 Ár 7 Ár 8

Handbært fé í byrjun árs 0 -57.264 3.834 81.633 163.358 245.784 328.909 396.406

Innborgaðar tekjur

Vörusala - flök 377.869 487.620 559.314 593.139 593.139 593.139 593.139 593.139

Vörusala - aukaafurðir 14.165 16.998 19.591 20.907 20.907 20.907 20.907 20.907

Innborgað hlutafé 44.580 0 0 0 0 0 0 0

Samtals innborganir 436.614 504.618 578.905 614.046 614.046 614.046 614.046 614.046

Greidd gjöld

Breytilegur kostnaður -309.957 -371.928 -426.534 -452.232 -452.232 -452.232 -452.232 -452.232

Laun og launatengd gjöld -38.761 -39.536 -40.327 -45.691 -46.605 -47.537 -48.488 -49.457

Húsnæðiskostnaður -5.900 -5.900 -5.900 -5.900 -5.900 -5.900 -5.900 -5.900

Viðhaldskostnaður -1.000 -1.000 -1.000 -1.000 -1.000 -1.000 -1.000 -1.000

Annar rekstrarkostnaður -19.602 -25.231 -28.945 -30.702 -30.702 -30.702 -30.702 -30.702

Kaup á búnaði -111.450 0 0 0 0 0 -16.000 -16.000

Samtals útborganir -486.669 -443.595 -502.706 -535.525 -536.439 -537.371 -554.322 -555.291

Nettó inn- og útborganir frá rekstri -50.056 61.023 76.199 78.521 77.607 76.675 59.724 58.755

Nettó innborganir

Sjóðsstaða 2,0% -50.056 3.759 80.033 160.154 240.965 322.459 388.633 455.161

Vextir af sjóðstöðu 14,4% -7.208 75 1.601 3.203 4.819 6.449 7.773 9.103

Handbært fé í lok árs -57.264 3.834 81.633 163.358 245.784 328.909 396.406 464.264  

8.4 Lánsfjárþörf og eigin fjármögnun 

Áætlað er að fjárfesting í tækjum og búnaði nemi 111,4 m.kr. Í rekstraráætluninni er 

gert ráð fyrir að fjárfestingin verði fjármögnuð með 40% eigin fé og 60% með lánsfé. 

Einnig er gert ráð fyrir að á sjöunda og áttunda ári muni félagið hefjast handa við að 

endurnýja búnað um 16 m.kr. á hvoru ári og er áætlað að reksturinn muni standa undir 

þeirri fjárfestingu. Búist er við að félagið geti fjármagnað sig með óverðtryggðu lánsfé 

hjá bankastofnunum. Gert er ráð fyrir að vextir verði 14,4% með hæsta álagi og lánstími 

verði 10 ár. 

8.5 Núllpunktsgreining 

Með núllpunktsgreiningu er hægt að ákvarða hvaða lágmarks framleiðslumagni 

Inguhlein þarf að ná til að standa undir rekstrarkostnaði sínum, þ.e. bæði breytilegum 

og föstum kostnaði (fjármagnskostnaður er ekki tekinn með).  Núllpunkturinn er fundinn 

með því að deila föstum kostnaði í framlegð per. einingu.   

Eins og sjá má í töflu 9 er núllpunktur Inguhleinar 695 tonn sem þýðir að félagið þarf 

að kaupa að lágmarki 695 tonn af þorski og ýsu á fiskmarkaði til að standa undir bæði 

föstum og breytilegum kostnaði á ári eitt. Áætlunin gerir hins vegar ráð fyrir 850 

tonnum. 

Tafla 9:  Núllpunktsgreining 

Núllpunktsgreining

Tekjur Sala pr.kg. 461

Magn Tonn 850

Heildarsala 392.034

Breytilegur kostnaður

Hráefnisnotkun Pr.kg. 317

Umbúðakostnaður Pr.kg. 15

Ýmis framleiðslukostnaður Pr.kg. 21

Flutningskostnaður Pr.kg. 14

Breytilegur kostnaður alls BEK 365 309.957

Framlegð 97

Heildarframlegð 82.077

Fastur kostnaður

Laun og launatengd gjöld 38.761

Húsnæðiskostnaður 5.900

Viðhaldskostnaður 1.000

Annar rekstrarkostnaður 19.602

Fastur kostnaður alls FK 65.263

Hagnaður/(tap) 16.814

Núllpunktur framleiðslumagns 695  

 

8.6 Áhættumat og næmnigreining 

Ýmsir áhættuþættir geta haft áhrif á rekstur Inguhleinar. Má þar fyrst nefna söluverð og 

hættan á að geta ekki keypt áætlað magn á fiskmarkaði.  Sölutekjur Inguhleinar eru 

íslenskum krónum þar sem félagið selur afurðir sínar beint til umboðssala.  Þeir aftur á 

móti selja afurðir Inguhleinar til útlanda og eru í viðskiptum í erlendri mynt. Skilaverð 

Inguhleinar eru því háð erlendum gjaldmiðlum en félagið sjálft hefur ekki áhrif á til 

hvaða landa afurðir þess eru seldar. Félagið er alfarið háð umboðssölum við sölu á 

afurðum sínum og telst það vera töluverð rekstraráhætta.  Félagið þarf því að tryggja 

náin tengsl við umboðssalana. 

Næmnigreiningin í töflu 10 sýnir annars vegar áhrif þess ef söluverð þorsks hjá 

umboðssala breytist.  Hins vegar sýnir taflan áhrif þess ef söluverð ýsu breytist hjá 

umboðssala.  Aðrar forsendur eru óbreyttar.  Hæsta gildið er hagnaður upp á 110,3 

m.kr. en lægsta gildið er tap upp á 31,2 m.kr. Reksturinn þolir 10% lækkun á söluverði 

þorsks og 5% lækkun á ýsu, en frekari lækkanir leiða til taprekstrar. 

Tafla 10:  Áhrif söluverðs þorsk og ýsu á hagnað á ári fjögur 

42.655 -15% -10% -5% 0% 5% 10% 15%

-15% -31.204 -13.531 4.143 18.760 31.592 45.730 59.869

-10% -20.703 -3.030 14.643 25.853 39.992 54.131 68.270

-5% -10.203 7.471 20.115 34.254 48.393 62.531 76.670

0% 298 15.296 28.516 42.655 56.793 70.932 85.071

5% 10.799 22.778 36.916 51.055 65.194 79.333 93.471

10% 17.040 31.178 45.317 59.456 73.594 87.733 101.872

15% 25.440 39.579 53.717 67.856 81.995 96.134 110.272

Breyting á söluverði þorsks

Tölur eru í þús.kr. 

Tafla 11 sýnir hvaða áhrif breytingar á keyptu magni þorsks annars vegar og ýsu hins 

vegar á fiskmarkaði hafa á hagnað á ári fjögur. Aðrar forsendur eru óbreyttar. Hæsta 

gildið í töflunni er hagnaður upp á 121,3 m.kr. en mesta tapið er 9,4 m.kr. Breytingar á 

magni þorsks hefur meiri áhrif á hagnaðinn heldur en breyting á magni ýsu, enda gerir 

áætlunin ráð fyrir meiri framleiðslu af þorskflökum. Reksturinn þolir 15% lækkun á 

magni þorsks og 5% lækkun á magni ýsu, en frekari lækkanir leiða til tapreksturs. 

Tafla 11:  Áhrif keypt magns á hagnað á ári fjögur 

42.655 -15% -10% -5% 0% 5% 10% 15%

-15% -9.400 1.550 12.265 24.812 39.389 56.204 75.476

-10% -3.143 6.556 17.271 29.818 44.395 61.210 80.481

-5% 3.399 12.469 23.184 35.730 50.308 67.123 86.394

0% 10.323 19.393 30.108 42.655 57.232 74.047 93.318

5% 18.367 27.437 38.152 50.699 65.276 82.091 101.363

10% 27.646 36.717 47.431 59.978 74.556 91.371 110.642

15% 38.281 47.352 58.066 70.613 85.190 102.006 121.277

Breyting á magni þorsks (keypt á fiskmarkaði)

Tölur eru í þús.kr. 

Í dag getur verið erfitt að fá fjármagn, bæði hjá bönkum og fjárfestum, og er það því 

stór áhættuþáttur í að áætlanir Inguhleinar gangi upp. Umhverfið sem Inguhlein mun 

starfa í er síbreytilegt og geta þættir eins og breytingar á fiskveiðistjórnunarkerfi, 

breyting á skattkerfi, kvótaskerðingar og minnkun fiskistofna haft áhrif á reksturinn. 

Frekari áhættuþætti má sjá í SVÓT greiningu í kafla 9.  

Stjórnendur þurfa að vera vakandi fyrir ofangreindum áhættuþáttum.  Þeir ættu að 

bregðast skjótt við þegar þeir verða varir við forsendubreytingar og ættu að uppfæra 

áætlanir sínar í takt við þær.  

9 SVÓT greining 

SVÓT er greiningartæki sem er einfalt í notkun. SVÓT kortleggur styrkleika, veikleika, 

tækifæri og ógnanir fyrirtækisins. Greiningin skiptist í innra og ytra umhverfi fyrirtækja. 

Styrkleikar og veikleikar hafa áhrif á innra umhverfi en ógnanir og tækifæri á ytra 

umhverfi fyrirtækja. 

9.1 Styrkleikar 

� Staðsetning, nálægt alþjóðaflugvelli 

� Fáar vinnsluaðferðir sem bjóða upp á sérhæfingu 

� Línuveiddur fiskur sem er hágæðahráefni 

� Góð ímynd íslenska sjávarútvegsins 

Meðal styrkleika Inguhleinar er að staðsetning fiskvinnslunnar er fyrirhuguð nálægt 

alþjóðaflugvelli sem sparar mikinn tíma og kostnað við flutning. Fyrirtækið framleiðir 

tvær tegundir af hráefni og er einungis með eina vinnsluaðferð fyrir hvora tegund. 

Flækjustig er því lítið og mikil sérhæfing getur skapast við framleiðslu. Hráefnið er gott 

þar sem eingöngu á að kaupa línuveiddan fisk. Ímynd íslenska sjávarútvegsins er góð 

erlendis því hafsvæðið í kringum Ísland er hreint og ómengað. 

 

9.2 Veikleikar 

� Lítil sem engin reynsla í fiskvinnslu  

� Nýting afurða lakari en áætlanir gera ráð fyrir 

� Viðskiptasambönd verða ekki til beint, umboðssalar sjá um sölu afurða 

� Félagið er háð framboði og verði á fiskmörkuðum við öflun hráefnis 

Það sem helst veikir fyrirtækið er að það er nýtt á markaði og með enga reynslu á sviði 

fiskvinnslu. Vanþekking getur verið dýrkeypt þegar læra þarf af mistökunum. Nýting 

afurða getur verið lakari en áætlanir gera ráð fyrir í upphafi þar sem þekking og reynsla 

eru ekki til staðar. Sala afurða verður ekki í höndum Inguhleinar og því er það ákveðin 

veikleiki að vera háðir öðrum í öflun tekna. Félagið er einnig háð fiskmörkuðum við öflun 

hráefnis, framboðið magn getur minnkað og gæti hráefnisöflun orðið erfiðari. 

9.3 Ógnanir 

� Breytingar á stjórn fiskveiða og óstöðugleiki 

� Aukin skattlagning innan sjávarútvegs 

� Verðþróun og eftirspurn kaupenda 

� Aðgangur að fjármagni 

Helstu ógnanir eru fólgnar í hugsanlegum breytingum á stjórn fiskveiða. Stöðugleiki 

núverandi kerfis gæti minnkað og það gæti valdið minna framboði af hráefni á 

fiskmörkuðum. Veiðar geta orðið óreglulegar ef breytingar verða á stjórn fiskveiða og 

það gæti skaðað orðspor íslenskra afurða ef framboð verður óreglulegt. Mikil óvissa er 

því í sjávarútvegi. Aukin skattlagning á sjávarútveg getur hækkað verð keyptra afurða 

þar sem kostnaður við veiðar eykst.  Eftirspurn á erlendum mörkuðum getur minnkað í 

kjölfar hækkandi verðs afurðanna. Samkeppni um sölu verður meiri og verð því lækkað. 

Til að viðskiptaáætlunin gangi upp þurfa bankar og fjárfestar að vilja leggja fjármagn í 

reksturinn á ásættanlegum kjörum.    

 

9.4 Tækifæri 

� Breytingar á stjórn fiskveiða, meiri fiskur seldur á markaði 

� Nýta orðspor íslenskra sjávarafurða 

� Breyttar kröfur á erlendum mörkuðum 

� Stækkunarmöguleikar 

Tækifæri eru í að auka framleiðslu flaka og auka þannig stöðugleika á framboðnu magni 

fyrirtækisins. Fyrirhugaðar breytingar á stjórn fiskveiða geta haft í för með sér aukningu 

afla á fiskmörkuðum og öflun hráefnis verði bæði ódýrari og auðveldari. Hið góða 

orðspor íslenskra sjávarafurða er hægt að nýta á erlendum mörkuðum. Breytingar á 

óskum innlendra sem erlendra kaupenda gera litlum aðilum kleift að bregðast fljótt við 

breyttum óskum þeirra við vinnslu afurða. Tækifæri eru einnig fólgin í þeim 

veiðarfærum sem notuð eru við veiðar þorsks og ýsu. Línuveiðar flokkast sem 

umhverfisvænar veiðar og hjálpar það til við að mæta auknum kröfum um 

umhverfisvernd og getur skipt miklu í söluverði afurða.  

10 Niðurstöður 

Í þessu verkefni var unnin viðskiptaáætlun fyrir fiskvinnslu sem vinnur fersk fiskflök til 

útflutnings. Þrátt fyrir að vinnsla ferskra fiskflaka til útflutnings hafi verið stunduð hér á 

landi allt frá árinu 1977 þá telur höfundur að pláss sé fyrir nýjan aðila á markaðinum. 

Inguhlein áætlar að kaupa fisk á fiskmörkuðum og við ákvörðun verðs á keyptum fisk í 

áætluninni var horft til þróunar og rætt var við fólk innan sjávarútvegsins. Inguhlein 

áætlar að nýting þorsks verði 45,5% í formi flaka og nýting ýsu verði 43,5%. Umboðssali 

mun sjá um sölu afurða og skilar Inguhlein fullunnum afurðum til Keflavíkurflugvallar. 

Söluverð þorskflaka hefur verið nokkuð stöðugt en söluverð ýsuflak hefur sveiflast 

mikið. Markaðurinn er því óútreiknanlegur. Í áætluninni var söluverð áætlað og horft var 

til þróunar verðs tegundanna og rætt við umboðssala innan markaðarinns. Áætlanir 

gera ráð fyrir að fyrirtækið noti fyrsta rekstrarár sitt til að ná fullum tökum á vinnslu 

afurða og gert er ráð fyrir að lakara verð fáist fyrir seld flök á fyrsta ári. Á ári tvö gera 

áætlanir ráð fyrir að verð hækki og haldist óbreytt út áætlunartímann. Því er gert ráð 

fyrir að auka framleiðslu strax á ári tvö og er gert ráð fyrir að Inguhlein nái 

hámarksframleiðslu á fjórða ári þegar fyrirtækið framleiðir 555 tonn af ferskum ýsu- og 

þorskflökum til útflutnings. Fyrirtækið mun einnig selja aukaafurðir eða það sem til 

fellur við vinnslu flaka í formi hausa, hryggja og afskurðar. Inguhlein nær núllpunkti á 

fyrsta rekstrarári við kaup og vinnslu 695 tonna af fisk en áætlanir gera ráð fyrir að keypt 

verði 850 tonn á fiskmörkuðum á fyrsta ári. 

Miklar fjárfestingar í búnaði eru nauðsynlegar í upphafi fyrsta árs og nemur 

heildarfjárhæð fjárfestinga um 111,4 m.kr. Á fyrsta ári eru sölutekjur áætlaðar 392 m.kr. 

en tap á rekstri er áætlað 9,5 m.kr. Eigendur félagsins áætla að afla um 44,6 m.kr. í formi 

hlutafjár á fyrsta ári en einnig þurfi að fá lán að lágmarki 57,3 m.kr. til að fjármagna 

bæði rekstur og vaxtakostnað. Viðsnúningur verður í rekstri strax á öðru ári þegar 

hagnaður verður 29,8 m.kr. og fer hann vaxandi með ári hverju út áætlunartímann og 

nemur hann 51,5 m.kr. á ári átta. Framkvæmd var næmnigreining á hvaða áhrif 

verðbreytingar á söluverði þorsk annarsvegar og ýsu hinsvegar hafa á áætlaðan hagnað 

á ári fjögur að því gefnu að aðrar forsendur haldist. Reksturinn þolir 10% lækkun á 

söluverði þorsks og 5% lækkun á ýsu, en frekari lækkanir í sölu á ári fjögur leiða til 

taprekstrar. 



 

36 

Í upphafi var lögð fram rannsóknarspurning og snýst þetta verkefni um að svara 

henni. Rannsóknarspurning var: Er grundvöllur fyrir stofnun fiskvinnslu sem aflar 

hráefnis með kaupum á fiskmarkaði og vinnur fersk ýsu- og þorskflök til útflutnings? 

Höfundur telur að eftir vinnslu viðskiptaáætlunarinnar sé svarið já. Í upphafi þarf að 

fjárfesta í dýrum búnaði og helsta áskorun verkefnisins er að fá næga fjármögnun, ef 

hlutafé er ekki til staðar. Strax á öðru ári er fiskvinnslan farinn að skila hagnaði og fer 

hann vaxandi út áætlunartímabilið. Stofnun Inguhleinar er því bæði raunhæf og arðbær 

fjárfesting. 



 

37 

11  Lokaorð 

Höfundur hefur velt fyrir sér stofnun fiskvinnslu á Suðurnesjum sem eingöngu mun 

vinna fersk flök í flug. Skoðaður var sérstaklega markaður með ýsu- og þorskflök. 

Mikilvægt er að vinnsla afurða sé framkvæmd á Íslandi þar sem gífurlegar tekjur 

myndast við fullvinnslu. Þrátt fyrir verðsveiflur seldra afurða eru verð að jafnaði há. 

Mikil verðmætasköpun hefur átt sér stað innan greinarinnar á síðustu árum þar sem 

útflutt magn ferskra ýsu- og þorskflaka hefur minnkað mikið en verð afurða hafa aftur á 

móti hækkað. Það er mat höfundar að greinin standi vel þrátt fyrir ýmsa óvissuþætti. 

Vinnsla ferskra flaka er spennandi grein þar sem margir þættir þurfa að vinna saman 

svo afurðin komist á réttum tíma til kaupenda á erlendum mörkuðum. Höfundur telur 

að þó fjárfesting sé mikil í upphafi þá sé vinnsla ferskra ýsu- og þorskflaka arðbær og 

raunhæfur kostur. 

Viðaukar 

Viðauki 1 – Heildarútflutningur frá Íslandi á árunum 2005 til 2011. 

Viðauki 2 - Þróun gengis krónu árin 2005 til 2011. 

Viðauki 3 – Umbúðakostnaður. 

Umbúðarkostnaður

Plastgerð Suðurnesja: án vsk krónur:

Flakakassi 7 kg stuttur 90,95

Lok á flakakassa 47,62

Poki innaní flakakassa 12,32

Poki utan yfir flakakassa 18,63

Gelmotta 150gr 22,67

AC 40 Þerrimotta 8,46

Plastbretti fyrir flug 1.554,46

Samtals fyrir fulllestað bretti með 74 kössum: 16.403

Flakakassi 10 kg langur 177,19

Lok á flakakassa 68,96

Poki innaní flakakassa 19,98

Poki utan yfir flakakassa 25,62

Gelmotta 150gr 22,67

AC 40 Þerrimotta 8,46

Plastbretti fyrir flug 1.554,46

Samtals fyrir fulllestað bretti með 52 kössum: 18.344

Kostnaður við hver 1.038 kg. 34.747  

Viðauki 4 - Laun og launatengd gjöld. 

þús.kr. Ár 1 Ár 2 Ár 3 Ár 4 Ár 5 Ár 6 Ár 7 Ár 8 Ár 9 Ár 10

Grunnlaun stm m/ bónus 23.160 23.623 24.096 27.507 28.057 28.618 29.190 29.774 30.369 30.977

Hækkun grunnlauna 0% 2% 2% 2% 2% 2% 2% 2% 2% 2%

Bónus 4.632 4.725 4.819 5.501 5.611 5.724 5.838 5.955 6.074 6.195

Samtals laun stm m/ bónus 27.792 28.348 28.915 33.008 33.668 34.341 35.028 35.729 36.443 37.172

Launatengd gjöld 8.246 8.411 8.579 9.793 9.989 10.189 10.393 10.601 10.813 11.029

Grunnlaun stm ekki m/ bónus 2.100 2.142 2.185 2.229 2.273 2.319 2.365 2.412 2.460 2.510

Hækkun grunnlauna 0% 2% 2% 2% 2% 2% 2% 2% 2% 2%

Launatengd gjöld 623 636 648 661 674 688 702 716 730 745

Heildarlaun 29.892 30.490 31.100 35.236 35.941 36.660 37.393 38.141 38.904 39.682

Heildarlaunatengd gjöld 8.869 9.046 9.227 10.455 10.664 10.877 11.095 11.316 11.543 11.774

Samtals 38.761 39.536 40.327 45.691 46.605 47.537 48.488 49.457 50.447 51.455

Bónus 20%

Launatengd gjöld 29,7%

Laun og launatengd gjöld

Viðauki 5 – Keypt framleiðslutæki. 

Keypt framleiðslutæki

Keypt hjá EGILS

Flökunarvél 25.500.000

Hausari 5.850.000

hnífabrynjari 1.250.000

Roðflettivél 7.000.000

Samtals: 39.600.000

Keypt hjá Marel

Þvottakar 2.280.000

Innmötunarband 1.485.000

4 hólfaflokkari 11.900.000

Mötunarkar 2.280.000

Hausaband 1.600.000

Dálkaband 1.600.000

Band fyrir afskurð 1.600.000

4 stæða Advance flæðilína 19.000.000

Pökkunarflokkari og gæðaskoðun 7.140.000

Pökkunarvogir 2stk 1.150.000

Prentari 440.000

Kassafrátökuband 2.350.000

Rúllubraut 740.000

Tölvubúnaður 775.000

Hugbúnaður 5.400.000

Skeifuvog 900.000

Uppsetning og kennsla 5.600.000

Samtals: 66.240.000

Keypt hjá Léttitækni

Nissan lyftari 5.560.000

Brettatjakkur 50.000

Samtals: 5.610.000

Samtals fjárfesting: 111.450.000  

Viðauki 6 - Afskriftaráætlun. 

þús.kr. Ár 0 Ár 1 Ár 2 Ár 3 Ár 4 Ár 5 Ár 6 Ár 7 Ár 8

Afskriftaprósenta 15%

Hrakvirði 10%

Keyptur búnaður 111.450 0 0 0 0 0 16.000 16.000 16.000

Hrakvirði 11.145 0 0 0 0 0 1.600 1.600 1.600

Afskrifað á líftíma 100.305 0 0 0 0 0 14.400 14.400 14.400

Afskriftir 16.718 16.718 16.718 16.718 16.718 16.718 0 0

0 0 0 0 0 0 0

0 0 0 0 0 0

0 0 0 0 0

0 0 0 0

0 0 0

2.400 2.400

2.400

Afskriftir samtals 16.718 16.718 16.718 16.718 16.718 16.718 2.400 4.800

Afskriftir

